
Hayagriva Dandakam

హయగ్రీవదణ్డకమ్ 

జయజయతురఙ్గాస్య  నస్తో ముఖాన్నిఃసృతానన్తవేదాదివిద్యాప్రబోధీకృతామ్భోజసమ్భూత
హేషారవోన్నిర్జితాశేషదైతేయ   లక్ష్మ్యామృతేనానిశం సిచ్యమానాఙ్గ రాకేన్దుకోటిప్రతీకాశ 
దేహప్రభాభాసితాబ్జాత   గర్భాణ్డవాహ్యాన్తరానమ్రధాత్రీరరుద్రేన్ద్ర      ముఖ్యా మరవ్రాతకో -

టీరమాణిక్యకాన్తిచ్ఛటారఞ్జితాఙ్ఘ్రే   శరచ్చన్ద్రహృన్మన్దిరధ్వాన్తరాశే   ప్రపన్నామరానోకహస్త్వం
పురా దేవ నారాయణాఖ్యేన రూపేణ లోకం స్వగర్భే నిధాయ శ్రియో  బాహుయుగ్మాన్తరే
సంస్థితః  సన్ సిసృక్షుస్త్వమాదౌ విధాతారమాసృజ్య తత్సత్రయాగే  హయగ్రీవరూపం
సమాస్థాయ  దైత్యాధమౌ లోకశత్రూ మధూకైటభాఖ్యౌ  చ చక్రేణ హత్వాపునర్లోకఃసంరక్షణార్థం 
ఝషాద్యావతారైర్మహాదైత్యసఙ్ఘాన్    వినిర్మథ్య లోకాన్ సదా పాసి భో దేవ యస్త్వాం
మనుష్యోత్తమో దుగ్ధపాథోధిమధ్యస్థసుశ్చేతనామోల్లసద్వీపమధ్యే    సుసన్తానవృక్షావలీ
వేష్టితే  సన్మణిస్తమ్భయుక్తే మహామణ్డపే  తత్ర పరహే కర్ణికాయాం  సువాసూతిబిమ్బే
మహాయోగపీఠే నిషణ్ణం  నమద్దేవతామౌలిమన్దారమాలాస్రవన్మాకరన్దద్రవక్షాలితేనాఙ్కుశచ్ఛ     -
త్రపాఠీనవజ్రామ్బుజాతోర్ధ్వరేఖాఙ్కితేనాఙ్ఘ్రియుగ్మేన     సంరాజితం శ్వేతకర్మా- భగుల్ఫం
లసజ్జానుయుగ్మం  దిశాదన్తిశుణ్డోపమోరుద్వయం దుగ్ధసిన్ధ్వన్తరీయోపమేనాచ్ఛకౌశేయవస్త్రాభిరామేణ   
భాస్వ-
నితమ్బేనయుక్తం వియద్వాహినీ వర్తులావృత్తగమ్భీరనాభీసరస్తీరసఞ్జాతరోమావలీమణ్డితే  -

నోదరేణాఞ్చితం శ్రీనివాసాయితోరస్తలం  శేషభోగాభహస్తైశ్చతుర్భిః  సదా శఙ్ఖముక్తాక్షమాలాలసత్పుస్తకోద్బోధయుక్తారవిన్దాని 
సమ్యగ్దధానం  రణద్భృఙ్గసంసక్తసమ్ఫుల్లమన్దారమాలావలీలగ్నసత్కణ్ఠశోభాభిరామం    
శశాఙ్కాంశుసఙ్కాశసత్కేశరవ్రాతకేశావలీమణ్డితం 
దన్తకాన్తిచ్ఛటాభాసితాశావకాశం దలత్పద్మపత్రాయతాక్షం స్ఫురద్దక్షిణావర్తశఙ్ఖప్రతీకాశకర్ణం   
లసన్మస్తకం దివ్యముక్తామయోదారకోటీరకేయూరహారావలీమేఖలాద్యాఖిలైర్భూషణై  -

ర్భూషితం చన్ద్రనాచర్చితాశేషగాత్రం   సదామూర్తిమద్వేదశాస్త్రేతిహాసాదివిద్యావలీసేవితం
శ్రీసతీచఞ్చలాపాఙ్గనీరాజిత   బ్రహ్మరుద్రాదివన్ద్యం    సన్మనః పఙ్కజే చిన్తయన్ దేవ బాహ్యే
హరిద్గోమయాలిప్తకే  రఙ్గవల్లీసుశోభాఞ్చితే   స్థణ్డిలే   శ్వేతకౌశేయవస్త్రావృతే  మాలతీమల్లి -
కాదిప్రసూనావలీమణ్డితే   చక్రపద్మాదిసన్మణ్డలోపేతపీఠే   యథా యాజ్ఞికా  బాహ్యవహ్నౌ

హయగ్రీవదణ్డకమ్ 

నిజాన్తఃస్థమగ్నిం  సమాకృష్య మన్త్రాక్షతైః   స్థాపయిత్వార్చయన్తి స్మ తద్వద్బహిర్యోగమార్గేణ
హృత్పద్మమధ్యస్థమీశం  స్వబిమ్బే ప్రతిష్ఠాప్య   నిత్యం త్వదంష్టాక్షరేణోక్తమార్గేణ 
సమ్పూజయన్ వర్తతే దేవ యద్వా సువర్ణాదిసాణ్లోహపత్రేషు    వా భూర్జపత్రేషు   వా
పట్టవస్త్రేఽథవా   వహ్నిపూర్వాణదిగ్రాజదన్తారకేషు  క్రమాదేకవర్ణం   త్వదీయం లిఖిత్వాథ
పఞ్చాక్షరం గారుడం చాష్టవర్ణం   స్వరానుష్టుమం
ఇమం సమ్యగాలిఖ్య తద్వద్బహిర్బీజమార్గేష్వనఙ్గాక్షైరైః    కాదిసాన్తైః  క్రమాద్వేష్టయిత్వా 
తతోవ్యోమయుగ్మంఘరామణ్డలే  దిక్పతీనాం చ బీజాని సంలిఖ్య త్వద్బిమ్బవద్గన్ధపుష్పోపహారాదిభిర్భక్తిభావేన 
సమ్పూజ్య సన్మన్త్రసిద్ధో  భవేత్ తస్య వక్త్రే స్థిరా  శారదా తస్య గేహే ధ్రువా  శ్రీః  స్వయం తస్య
దాసా నృపాలాదయస్తస్య భక్తిర్భవేచ్ఛాశ్వతీ  తస్య విద్యా స్ఫురత్యశ్రుతప్రజ్ఞయా    తస్య
పుత్రాభివృద్ధిర్భవేత్   తస్య వాఞ్ఛా
లభన్తేఽఖిలా దేవ యద్వా మనోర్జఞ్జపూకో   భ్రువోరన్తరే  త్వాం సమస్తాగమానుద్గిరన్తం 
సమాచిన్త్య తత్రైవ  దీర్ఘాన్వితం  బిన్దుయుక్తం  చతుర్థోష్మరూపం  మనుం స్వాన్వితం
సమ్యగుచ్చార్య సాయమ్ముఖే ముక్తనామాసనే సన్నివేశ్యానిలం చేడయా పూరయన్
కేవలే కుమ్భకే సంస్థితః
సన్ తతోర్ధ్వీకృతేన  స్వజిహ్వాగ్రభాగేన  రన్ధం  నిరుధ్యోద్గతం  సోమనీరం పిబేత్ ప్రత్యహం
తస్య గీర్వాణవాణీ వశా తస్య పాతఞ్జలం  స్యాజ్జలం  తస్య భాట్టం  ఘరట్టోత్థపిష్టోపమం  
తస్య తర్కస్తు పాణిస్థకర్కన్ధుకా   తస్య వైయాసికీ  గీర్మరున్మేచికా సైష  వాదేషు పఞ్చాననో
దేవయో వా ఘృతం బ్రాహ్మికాపాచితం  వాథ వా కఙ్గులీబీజజాలాని  వాచాభిమన్వ్య
త్వదీయేన మన్త్రేణ  నిత్యం పిబేత్ ఖాతయేత్ తస్య వక్త్రే కవిత్వం సుధాసమ్మితం సమ్భవేత్
తస్య బుద్ధిర్బహుగ్రన్థసన్ధారిణీ     స్యాత్ ప్రభో  దేవ యత్తే పదామ్భోజశౌచోదకం శూలపాణేః
శిరోభూషణం యస్య నాభ్యుద్భవో లోకనిర్మాణకృత్ పద్మభూర్యస్య పౌత్రో హరః
సర్వసంహారకృద్
యస్య నిఃశ్వాసరూపాః సమస్తాగమాయస్య పత్నీకటాక్షస్య లేశో విధీశేన్ద్రముఖ్యామరస్థానదో 
యస్య తల్పం సశైలాటవీసిన్ధువిశ్వమ్భరాధారకః   శేషభోగీశ్వరో యస్య
వాహోత్తమః సర్వవేదాభిమానీ ఖగాధీశ్వరో యస్య వక్త్రాగ్నిమధ్యే  సురారాతిసఙ్ఘాః  పతఙ్గా
బభూవుః స్వయం యస్య దివ్యో హయో భక్తిభాజాం నృణాం తీర్థకోట్యుత్థపుణ్యాధికో 
యస్య
విజ్ఞానభక్త్యాఖ్యసద్ద్రవ్యసమ్పాదకానాం   భవేదక్షయానన్దభోగః  ప్రభో  దేవ తం త్వామహం
సచ్చిదానన్దమూర్తి  జగజ్జన్మసంరక్షణజ్ఞానసంహారబన్ధాదిహేతుం    నిరస్తాధికం నిఃసమం
సద్గుణామ్భోనిధిం  నిత్యముక్తం నిజానన్దతృప్తం  విభుం నిర్గతాశేషదోషం  నిరీశం

హయగ్రీవదణ్డకమ్ 

స్వరోమావలీకూపసంస్థాబ్జగర్భాణ్డకోటివ్రజం     ముక్తవాగీశభోగీశపక్షీశ దేవేశకః
దర్పసూర్యాది-
ముఖ్యామరైః  సేవితం శ్రీకరామ్భోజరత్నోర్మికాదీఘితిస్తోమశోణీకృతాఙ్ఘ్రిద్వయం   భక్త-
లోకార్జితానేకజన్మాఘశుష్కాటవీపావకం  సర్వవేదైకవేద్యం  సర్వదేవైకవన్ధం   మహాయోగిహృన్మన్దిరం
సన్తతానన్తభోగాసనం దేవదేవం ప్రణమ్య  ప్రభో యాచయే సాధునిన్దాత్మశంసాశ్రుత  -
గ్రన్థవేత్తృత్వదుఃశాస్త్రవేత్తృత్వదుష్టాన్నభోక్తృత్వదుష్టాత్మసేవాద్యనన్తాపరాధాలయం      
నిత్యకర్మాధనుష్ఠానదూరం  దురాచారిణం జ్ఞానహీనం  సదా క్రోధలోభాద్యమిత్రాన్వితం 
స్వోత్తమాచార్యసేవానభిజ్ఞం  కృతఘ్నం నృశంసం మహాఘౌఘసిన్ధౌ నిమగ్నం
కృపామ్భోనిధే పాహి నిశ్చఞ్చలాం
తే పదామ్భోజయుగ్మే చ భక్తిం ప్రభో  దేహి సుజ్ఞానవన్తం  కురుష్వాశు యత్తే మనోజ్ఞం
లసత్పుణ్డరీకాయతాక్షం  ప్రసన్నాననం  చారుమన్దస్మితం  శోభనాఙ్గం  శశాఙ్కప్రభం
దివ్యసద్గన్ధభూషామ్బరాలఙ్కృతం   శ్రీసఖం  సచ్చిదానన్దరూపం  సదా మన్మనఃపఙ్కజే
తే స్థిరం  స్థాపయానన్తశక్తే   ।
జయ వాజివక్త్ర ప్రభో  జయ సిన్ధుకన్యాపతే  జయ దేవచూడామణే జయానన్తమూర్తే
జయానన్ద సిన్ధో జయాగాధబోధ ప్రభో  శ్రీరమానాథ  లోకైకనాథాప్రమేయాచ్యుతానన్త  గోవిన్ద
తుభ్యం నమస్తే నమస్తే నమః పాహి మాం పాహి ।
ఇతి శ్రీహయగ్రీవదణ్డకం    సమ్పూర్ణమ్  ।
స్తోత్రసముచ్చయః  ౨ (౭౭)

